	N A C R T


Na osnovu člana 13. Zakona o principima lokalne samouprave u Federaciji Bosne i Hercegovine („Službene novine Federacije Bosne  i Hercegovine“, broj: 49/06) i člana 35. Statuta Općine Velika Kladuša („Službeni glasnik Općine Velika Kladuša“, broj: 9/07), Općinsko vijeće Općine Velika Kladuša na XXXV sjednici, održanoj 26.10.2011. godine, donijelo je

ODLUKU 

o uslovima, obimu i načinu stipendiranja 

studenata u akademskoj 2012/2013. godini 

Član 1.

U akademskoj 2012/2013. godini Općina Velika Kladuša dodjeljuje stipendije svim studentima na  prvom i drugom ciklusu studija sa područja općine Velika Kladuša koji ispunjavaju slijedeće uvjete:

1) da su državljani BiH,

2) da imaju status redovnog studenta na jednoj od  državnih  visokoškolskih  ustanova  u  BiH,

3) da imaju prebivalište na području Općine Velika Kladuša u trajanju od najmanje pet godina, bez prekida,  

4) da su prvi put upisali godinu studija za koju se dodjeljuje stipendija,

5) da nisu korisnici druge stipendije,

6) da nisu u radnom odnosu.
Član 2.

Iznos stipendije je jednak za sve studente i iznosi 100,00 KM osim za studente deficitarnih zanimanja iz člana 3. ove Odluke.
Član 3.

   
    Stipendija u akademskoj 2012/2013. godini mjesečno iznos 150,00 KM za studente koji stiču slijedeća zvanja:

· doktor medicine;

· diplomirani psiholog;

· magistar farmacije;

· diplomirani defektolog;

· diplomirani inženjer cestovnog saobraćaja;

· diplomirani inženjer geodezije;

· diplomirani veterinar;

· diplomirani inženjer arhitekture;
· diplomirani profesor kulture življenja i tehničkog odgoja
· diplomirani bibliotekar
  
  Stipendistima iz stava 1. ovog člana, koji su završna godina studija isplaćivaće se mjesečna stipendija u visini od 200,00 KM.

Član 4.

(1) Stipendije se isplaćuju za period od 01.10.2012. godine do 31.07.2013. godine.

(2) Stipendije za oktobar i novembar 2012. godine isplatit će se do 15. marta 2013. godine, za decembar 2012. godine i januar 2013. godine isplatit će se do 15. aprila 2013. godine, za februar i mart 2013. godine isplatit će se do 15. maja 2013. godine, za april i maj 2013. isplatit će se do 15. juna, za juni 2013. godine isplatit će se do 15. jula 2013. godine i za juli 2013. godine isplatit će se do 15. augusta 2013. godine.

Član 5.

Studenti koji su bili stipendisti Općine Velika Kladuša ne učestvuju na javnom konkursu, već dostavljaju uvjerenje o upisu u narednu godinu studija.

Član 6.

Ova Odluka stupa na snagu danom objavljivanja u „Službenom glasniku Općine Velika Kladuša“.

      Obrađivač:                                                                                                                          Predlagač:

Služba opće uprave i                                                                                                           Općinski načelnik

društvenih djelatnosti
